
MAKTAB MUZEYLARINING TA’LIM-TARBIYA JARAYONIDA TUTGAN O‘RNI
(BUXORO VILOYATI MISOLIDA)

Boltayev Bobir Baxtiyorovich,
Buxoro davlat univyersiteti
Arxeologiya va Buxoro tarixi kafedrasi katta o qgituvchisi t.£.f.d (PhD)

Annotatsiya. Mazkur maqgolada mustagillik yillarida Buxoro viloyatidagi ta’lim-tarbiya dargohlarida
faoliyat olib borayotgan muzeylarning faoliyati, borasida erishilgan ko’pgina yutuglar  hamda
kamchiliklarni tuzatishga garatilgan sa'y-harakatlarning ahamiyati keng yoritilgan. Aynigsa, muzeylarda
saqlanayotgan buyumlarning maktab o’quvchilari tomonidan yig’ilishi bo ‘yicha bir qator tahlillar
yoritilgan. Bundan tashqari, talim maskanlaridagi muzeylarning bir-biriga o’xshash va fargli tomonlari
xususidagi fikr va mulohazalari ham keltirib o 'tilgan.

Kalit so‘zlar: Maktab o’lkashunoslik, tarbiya, Konstruktiv bo’lim maskani, sopol buyumlar,
kashtachilik, zardo ’zlik, metal buyumlar, ekspluatatsiya, muzey, muzeyshunoslik, investitsiya.

POJIb IKOJIBHBIX MY3EEB B ObPA3OBATE/JIbHO-BOCIIUTATEJIbBHOM
MHNPOLECCE (HA IPUMEPE BYXAPCKOMU OBJIACTH)

Annomayua. B cmamve noopobHo paccmampueaemcs 0esimeibHOCIb My3ee8, PACHOIONCEHHbIX Npu
obpazosamenvrvix yenwmpax byxapcrou obracmu 6 2001 nezasucumocmu. Ocoboe GHUMAHUE YOENeHO
QOCmMUdICeHUsIM @ IMOU 00AACMU U BAICHOCMU NPEONPUHUMAECMBIX Mep NO YCMPAHEHUNO GbIsIGNEeHHBIX
Hedocmamkos. B uacmuocmu, npogedén ananuz yuacmus WKOIbHUKO8 8 cOOpe MY3EUHbIX IKCHOHAMOS.
Kpome moeo, 6 cmamve npugodsamcs MHeHUS U KOMMEHmMAapUu, Kacarowuecsi CXoocme u paziuyuti 8 pabome
My3ees, C65A3AHHbIX C 00PA308AMETbHBIMU YUPEHCOCHUSMU.

Knwouesvie cnosa: rpaegedueckas wikona, 0Opazoeamue, CmpoumenvbHoe omoeieHue, Kepamuxa,
BHILUUBKA, F0BETIUPHOE 0€10, MEMALI000paboOmKa, IKCHIYamayus, my3ei, my3eegedeHue, UHBeCMUyUL.

THE PLACE OF SCHOOL MUSEUMS IN EDUCATIONAL PROCESS
(ON THE EXAMPLE OF BUKHARA REGION)

Abstract. The article provides a detailed analysis of the activities of museums located within
educational centyers in the Bukhara region during the years of independence. Special attention is given to
achievements in this area and the importance of measures taken to address identified shortcomings. In
particular, the article includes an analysis of students' participation in collecting museum exhibits.
Additionally, it presents opinions and comments on the similarities and diffyerences in the work of museums
associated with educational institutions.

Keywords: local history school, education, construction department, cyeramics, embroidyery, jewelry,
metalworking, opyeration, museum, museology, investment.

Kirish. Hozirgi kunda insoniyat hoyotida shiddat bilan global o’zgarishlar sodir bo’layotgan bir
davrda, yosh avlodni ota-bobosi myerosi va tarixiga hurmat ruhida tarbiyalash, ularga to’g’ri yo’l ko’rsatish,
adashmaslik, ilmli bo’lish hamda zamondoshlaridan ortda qolmasliklari uchun bilim olish dargohi gatorida
respublikamiz muzeylarining ham xizmati benihoya juda kattadir. Maktablar o’zining yosh avlod tarbiyasiga
ta’sirchanligi va alohida ahamiyatga ega bo’lishi bilan birga yoshlarni dunyoqarashini shakllantirishda,
ularni katta hayotga yo’naltirishda, ularni mafkuraviy tarbiyasida katta ta’sir ko’rsatadi. Maktablarda, asosan,
o’lkashunoslik, tabiatshunoslik, yo’nalishidagi muzeylar bo’lib, mahalliy sharoitlarni, xo’jalik hayotni
tasvirlaydi. Mazmun va mohiyati jihatidan ular bir-biridan kam farq qilishini ko’rishimiz mumkin. Maktab
o’lkashunoslik muzeylarida eksponatlar, asosan, o’quvchilar va o’qituvchilar tomonidan dala tadqiqotlari
jarayonida yig’iladi. Lekin keyingi bosqgichda bu jamlangan eksponatlar tizimga solinmagan va ular asosida
alohida ekspozitsiyalar yaratilmaganligi tajribali mutaxassislarning etishmasligidan dalolat byeradi. Natijada
ilmiy, xronologik izchil ekspozisiya yaratish bilan bog’liq gator muammolar yuzaga kelgan[1]. Ammo
o’rganishlar shu narsani ko’rsatdiki, o’lkashunoslik muzeylari mavjud maktablarda boshgalariga nisbatan
ta’lim-tarbiya jarayonlari bir qadar yaxshi yo’lga qo’yilgan.

Shuningdek, ushbu maktablarda gumanitar sohalarga qizigish ham birmuncha oshganligi ko’proq
salmoqni tashkil qiladi. Bizning vazifamiz, maktab o’lkashunoslik muzeylarini tashkil etishni targ’ib qilish
va tashkil etilayotganlarga amaliy-nazariy ko’mak berishdan iborat bo’lmog’i lozim deb o’ylaymiz.

Sharq xalglari ijtimoiy hayotida ta’lim va tarbiyaning bir-biri bilan uyg’un holda olib borilishi uzoq
davrlardan buyon davom etib kelayotgan ma’rifiy an’anadir. Shu sababli maktab bolalariga turli bilimlardan
saboq berish barobarida, yurtimizdagi turli xalglarning turmush tarzi, urf-odatlari, madaniyati, axloqi kabi
masalalar ham o’rgatib kelinadi. Maktab ommaviy tarbiya maskani bo’lib, unda turli usul va vositalar orqali
o’quvchilarni komil inson qilib tarbiyalashga e’tibor garatiladi. Muzeylar ham ma’naviy tarbiya vositalaridan
biri hisoblanadi. Bu borada maktab muzeylarining o’rnini alohida qayd etish lozim. Ya’ni maktab muzeyi
o’quvchiga o0’zi tug’ilib o’sgan hudud hagida ma’lumot berish bilan birga, unda yurtni sevish, 0’z tarixidan
faxrlanish, buyuk allomalar ilmiy merosiga hurmat kabi tuyg’ularni shakllantirishga ko’maklashadi.

O’rganishimiz jarayonida shu narsa aniq bo’ldiki ko’pgina maktablarda tashkil etilgan muzeylar,
asosan, o’lkashunoslik xarakteriga ega bo’lib, bunday muzeylar, asosan, maktabdagi tarix fani
o’qituvchilarining faoliyati bilan bog’ligdir. Respublikamizda faoliyat olib borayotgan o’lkashunoslik
muzeylarining mazmuniga ko’ra uch xil turlari mavjud bo’lib, ular, ilmiy (davlat), jamoat va maktab
o’lkashunosligi kabilardan iboratdir.

O’z navbatida maktab o’lkashunosligi geografik, biologik, tarixiy, adabiy, zoogeografik, botanik
o’lkashunoslik kabi turlarga bo’linadi [2]. Demak, maktab muzeylarida faqat ijtimoiy fanlarga oid emas,
balki boshqa fan sohalariga oid ekspozisiyalar, eksponatlar ham mavjud bo’lishi mumkin.

Adabiyotlar tahlili va tadgigot metodologiyasi. Tanigli muzeyshunos olim Z.A.Ogrizkolarning
fikriga ko’ra, maktab muzeylari ekspozisiyasi o’lkaning tabiati, tabiiy boyliklari, tarixi, o’lka madaniyati
haqidagi ma’lumotlarni etkazib berishni ko’zda tutadi[3]. Bu esa maktab o’quvchilariga fanning turli
sohalariga oid ma’lumotlar bilan amaliyot jarayonida tanishish boorish imkoniyatini beradi.

O’lkashunoslikka oid muzeylarni maktabda tashkil etishda, uning ekspozisiyasini boyitishda
o’quvchilar yordamidan foydalanilishi sababli, 0’sib kelayotgan yosh avlodni fan sohalarini o’zlashtirishlari
jarayonida, ularda ijobiy o’zgarishlar sodir bo’lishini kuzatish mumkin. Aynigsa, o’lkashunoslik muzeyi
tashkil gilingan aksariyat maktablarda o’quvchilarning ijtimoiy fanlardan yaxshi bilim olishlari mustaqil
ishlashga, o’qishga, tarixni, madaniyatni o’rganishga qiziqishlari ortishi aniqlangan. Bu esa o’quvchilar
dunyoqarashini rivojlanishi va tarbiyasiga ijobiy ta’sir ko’rsatadi. Maktab o’lkashunoslik muzeylari o’sib
kelayotgan yosh avlodni dunyoqarashini kengaytirish va o’z fugarolik nuqtai-nazarini erkin bildirishga
ko’maklashadi. Muzeylar orqali zamonaviy bilimlarni yaxshi ta’lim berish, muzey-pedagogikasini
shakllantirish, bugungi kunning asosiy talabi deb hisoblash o’rinli bo’lardi. Ta’lim va tarbiyada
o’lkashunoslik muzeylarining ahamiyati muhim o’ringa egaligini unutmaslik lozim [1].

Maktab o’lkashunoslik muzeylari davlat va jamoat tashkilotlarining shu turdagi muzeylaridan
quyidagilar bilan farq qiladi. Jumladan, ekspozisiya materiallarining ko’p qismi maktab va u joylashgan
hudud tarixi bilan bog’liq. Shuningdek, ayrim eksponatlar, masalan, maketlar o’quvchi va o’qituvchilarning
o’zlari tomonidan tayyorlanadi.Nihoyat ayrim eksponatlar yosh o’lkashunoslarning o’lka tabiatiga oid
to’plagan ma’lumotlaridan iborat bo’ladi[3]. Maktab o’lkashunoslik muzeylari ekspozisiyasining boyib
borishi ham o’qituvchi va o’quvchilar orqali amalga oshirilishi ommaviy tarbiyada muhim ahamiyat kasb
etadi. Maktab o’lkashunoslik muzeylariga faqat tarix sohasi mutaxassislarigina emas, balki geografiya,
biologiya, adabiyot, zoogeografiya, botanika kabi soha o’qituvchilari ham rahbarlik qilishi mumkin. Maktab
o’lkashunoslik muzeyiga rahbarlik orqali faol yoshlar bilan sinfdan tashqari, mustaqil topshiriglar shaklida
fondlarni boyitishga, yoshlarni esa o’lka tarixi va madaniyatini chuqurroq o’rganishga muvoffaq
bo’linadi[4].

Yugqorida keltirib o’tilgan fakt va mulohazalardan maktablar va ular huzuridagi o’lkashunoslik
muzeylarining maqgsad va vazifalarini bilib olish mumkin. Quyida Buxoro viloyati maktablaridagi
o’lkashunoslik muzeylarini tavsiflashga harakat gilamiz. Buxoro viloyatida 2019-2020-yillarda 533 ta
maktab faoliyat ko’rsatgan bo’lib, ularda 323844 nafar o’quvchi tahsil olgan. Ularning hammasida ham
muzey yoki ekspozisiya tashkil etilmagan. Tashkil etilgan maktablardagi o’lkashunoslik muzeylarini
umumiy xususiyatiga ko’ra, tarixiy-etnografik mazmunda ekanligini ko’rish mumkin. Ayrim hollarda
o’simliklar va jonivorlar ekspozisiyaga qo’yilganligini kuzatish mumkin [5]. Ayrim maktablardagi
o’lkashunoslik muzeylari jonkuyar, 0’z ustida izlanuvchan ustozlarning shaxsiy tashabbusi bilan, ayrimlari
esa jamoaviy ishlash natijasida vujudga kelgan. Ammo maktab o’lkashunoslik muzeylarining deyarli
barchasi uchun xos bo’lgan kamchilik inventar va kirim kitobining yo’qligi hisoblanadi. Shuningdek, ayrim
maktablarda alohida xona tashkil etilmaganligi, stelajlarning yetishmasligi kabi gqator muammolar kuzatiladi.

Muhokama va natijalar. Buxoro viloyatidagi mavjud umumiy o’rta ta’lim maktablarida tashkil
etilgan o’lkashunoslik muzeylaridan deyarli barchasi o’rganib chiqildi. Biz o’rganib chiggan muzeyga ega
maktablarning aksariyatida muzeylar tashkil etilgan. Ammo ularning hammasini ham muzey yoki
ekspozisiya deb bo’lmaydi. Jumladan, Shofirkon tumani 15-son umumiy o’rta ta’lim maktabidagi
o’lkashunoslik muzeyi o’qituvchi Sayfiddin G‘afforovning sa’y-harakatlari bilan 1987-1988-yillarda tashkil
etilgan[6]. Muzey bugungi kunda shu insonning qizlari Dilrabo G‘afforova va Fotima G‘afforovalar
tomonidan yuritilmogda. Muzeyda mahalliy aholining xo’jalik hayoti, turmush tarzi, madaniyatiga oid
ko’plab ashyolar qo’yilgan bo’lib, ular quyidagi tartibda guruhlashtirilgan. 1. Yog’och buyumlar. 2.
Kulolchilik buyumlari. 3. Miliy liboslar. 4. Temir va mis buyumlar. 5. Musiqa asboblari kabi guruhlardan
iborat. Muzey bir xonadan iborat bo’lib, 5X10=50 m’ ni tashkil etadi. Ushbu maktabda joylashgan
ko’rgazmani 10 ta sopol idish, milliy liboslar (2 ta ayollar libosi, yaktak, jamalak, do’ppi, kovush qolipi) 3
dona ayollar taqinchog’i, ip yigirish dastgohlari, mis ko’zalar, omoch, poza, qulf, taqa, egar-jabduq,
cho’mich, qoshiq, nonpar-tikanj tashkil giladi. Tashkilotchi Sayfiddin G*afforovning surati ham keyinchalik
ekspozisiyaga qo’yilgan. Muzeyning qgisqacha tarixi kirish joyidan o’ng tomondagi lavhada aks etirilgan.
Maktab muzeylarining deyarli barchasi uchun xos xususiyat bu ularning ma’lum bir mavzu yoki g’oyaga
yo’naltirilmaganligi, biror bir ekspozisiyani to’la shakllantira olmaganligida deb hisoblash mumkin[7].

Xuddi shunday muzeylardan biri Qorovulbozar tumani 8-IDUMda 2011-yilda tashkil etilgan. Uni
shakllantirishda maktab o’quvchilarining turli tanlovlarda qo’lga kiritgan sovrinlari, mahalliy aholidan hudud
tarixiga oid ma’lumotlarning yig’ilishi asos bo’lib xizmat qilgan. Muzeyning shakllanishida maktab direktori
Sh.Hotamov, tarix fani o’qituvchilari G.Sodiqova, N.Xudoyberdiyev, J.Rustamov, Sh.Nosirovlarning
xizmatlari katta [8].

Qorovulbozor XTBga qarashli 8-IDUM muzeyi maktabning ikkinchi qavatida joylashgan va to’rtta
bo’limdan iborat. Birinchi bo’lim, sopol idishlar bo’limi bo’lib, unda XX asr boshlari va o’rtalarida
yaratilgan sopol buyumlar, ko’za, tovoq, kosa, choynak-piyola, sirlangan idishlar mavjud. Shuningdek, bu
bo’limda temirdan va misdan tayyorlangan uy-ro’zg’or buyumlari idish, oftoba, qozon, lagan, pichoqlar
saqlanadi.

Ikkinchi bo’lim “Numizmatika bo’limi” bo’lib, Buxoro amirligi davriga oid kumush va mis tangalar,
sobiq SSSR davriga oid tangalar, XX asrning 90-yillariga oid MDH davlatlari tomonidan chigarilgan tanga
va qog’oz pullar qo’yilgan.

Uchinchi bo’lim “Etnografiya bo’limi” deb nomlangan bo’lib, Qorovulbozor tarixi va madaniyatini
aks ettirgan ayollar va erkaklarning patdo’z va zardo’zi kiyimlari, shuningdek, Qorovulbozorda yashab
kelgan qozoqlarning milliy kiyimlari qo’yilgan.

To’rtinchi bo’lim “Konstruktiv bo’lim” deb nomlangan va unda maktab tashkil topgandan buyon unda
tahsil olgan o’quvchilar tomonidan tayyorlangan turli maketlar, Minorai kalon (yog’ochdan tayyorlangan), 8-
IDUM maketi va boshqalar saqlanadi[9].

Buxoro shahar 6-umumiy o’rta ta’lim maktabi shahardagi zamonaviy ta’lim beruvchi maktablardan
biri bo’lib, uni tarix maktabiga aylanishi 1998-yil 27-iyundagi O’zbekiston Respublikasi Vazirlar
Mahkamasi qarori bilan amalga oshirilgan[10]. Ayni maktab ochilgan vaqtdan boshlab, maktab muzeyi ham
shakllantirila boshlangan.

Muzey aholi tomonidan topilgan va maktabga berilgan xo’jalik buyumlari - sopol, metal, numizmatik,
etnografik ashyolardan iborat. Muzeyda XIX asrning oxiri — XX asr o’rtalariga oid etnografik ashyolar
salmog’i yuqoriligini ko’rishimiz mumkin. Numizmatika bo’limini turli davrlarga oid tanga va qog’oz pullar
tashkil etadi. Maktab o’lkashunoslik muzeyi Buxoro shahar tarixini aks ettiruvchi turli eksponatlarga boyligi
bilan boshqa maktab muzeylaridan farq qiladi. Aslida tarixga ixtisoslashgan bu maktab muzeyiga yuqori
talablarni qo’yilishi mumkin. Muzeyda inventar kitob bo’lmasa-da, tashrif buyuruvchilar fikr-mulohazalari
uchun maxsus daftar tashkil qilingan. Maktab 1927-yil qurilgan tarixiy binoda joylashganligi sababli,
ko’plab sayyohlar, hurmatli mehmonlar tashrif buyurgan va o’z fikrlarini maxsus daftarda yozib
goldirgan[11].

Jondor tuman XTBga qarashli 37-umumiy o’rta ta’lim maktabi tumandagi o’ziga xos tarixga ega
maktablardan biri bo’lib, dastlab Buxorcha qishlog’ida 1938-yilda Hakimov Xalil xonadonida tashkil etilgan.
Maktab 1940-yilda Ibn Sino (sobiq Kommunizm kolxozi) kolxozi mehmonxonasiga ko’chirilgan. Maktab
0’z binosiga 1958-yilda ega bo’lib, uni qurish ishlari hashar yo’li bilan amalga oshirilgan. Maktab binosi
uchun ikkita g’ishtlik va bitta yog’ochdan bo’lgan o’quv binolari qurilgan. O’sha vaqtda ushbu binolar 220
o’quvchiga ta’lim-tarbiya berishga mo’ljallangan. Zamonaviy bino 2008-2009-yilda qurilgan va shu
vaqtgacha ekspozisiyaviy xarakteriga ega bo’lgan muzey maktabning yangi binoga ko’chib o’tishi
tantanalarida o’qituvchilar, o’quvchilar va qishloq aholisi sa’y-harakati bilan o’lkashunoslik muzeyi

ko’rinishiga kelgan. Maktab muzeyi sopol buyumlar, kashtachilik va zardo’zlik, metal buyumlar kabi
bo’limlardan iborat. Muzeyning o’ziga xos xususiyati shundaki, unda alohida qo’g’irchoqlar bo’limi ham
tashkil etilgan[12]. Bu kabi bo’limni mavjudligini boshqa maktablarda deyarli uchratmadik. Ayrim maktab
o’lkashunoslik muzeylarida qo’g’irchoqlar etnografiya bo’limining alohida eksponatlari sifatida yakka holda
namoyishga qo’yilgan.

Jondor tuman XTBga qarashli 1-sonli umumta’lim o’rta maktabida ham o’lkashunoslik muzeyi tashkil
etilgan bo’lib, ushbu muzey tumandagi boshqa shu turdagi o’lkashunoslik muzeylarining qadimiysi desak
mubolag’a bo’lmaydi. Muzeyni dastlab 1987-yilda maktabning tarix fani o’qituvchisi Rajabov Olim
Saidovich tashabbusi bilan tashkil etilgan. Hozirgi kunda ushbu muzeyni Mamlakat Xadjamuratovna
Jumayeva boshqarib kelmoqda[13].

Buxoro shahar XTBga qarashli 9-umumiy o’rta ta’lim maktabida tarix fani o’qituvchisi Jo’rayeva
Nigora tomonidan tarixiy burchak (ko’rgazma) tashkil qilingan. O’ziga xos jihati, maktab Maryam
Yoqubova nomiga qo’yilgan va ko’rgazma milliy san’atga ixtisoslashgan[14].

G‘ijduvon tuman XTBga garashli 7-umumiy o’rta ta’lim maktabiga 1930-yilda asos solingan. Maktab
2017-yilda zamonaviy yangi binoga ega bo’ldi. Maktab muzeyi sopol, metal, numizmatika, etnografik
bo’limlardan iborat. To’quv dastgohi, urchuglar, milliy liboslar, numizmatik ashyolar tashrif buyuruvchining
digqatini 0’ziga jalb gilmasdan qolmaydi[15].

Vobkent tumani XTBga qarashli 23-maktab Xayrabot gishlog’ida joylashgan bo’lib, 1933-yilda
tashkil topgan. 1986-yilda maktabning tarix fani o’qituvchisi Baxtiyor Aslonov tashabbusi bilan tumanda
dastlabki o’lkashunoslik muzey tashkil etilgan. Muzey bo’limlari va ashyolari viloyatdagi shu turdagi
muzeylar uchun xarakterli bo’lib, boshqa maktablardagi muzeylardan farqli jihati sifatida mahalliy teriga
ishlov berish va charmdan ishlangan mahsulotlarning mavjudligi bo’lib hisoblanadi[16].

Maktab o’lkashunoslik muzeylarida mahalliy yodgorliklar, ular orqali yosh avlodga o’lka tarixini
tushuntirib berish, har bir yodgorlik xususida g’amxo’rlik qilish, ularni asrab-avaylashda maktablarda
o’lkashunoslik ishini olib boruvchi o’qituvchilar faoliyati muhim hisoblanadi[17]. Ularning tashabbuslari
bilan o’quvchilarda keng dunyoqarash, ertangi kunga ishonch, tarixga, milliy madaniyatga hurmat, boy
merosni asrab-avaylash tuyg’ulari shakllantiriladi. Yoshlarni ma’naviy barkamol qilib tarbiyalashda, o’lka
tarixini o’rgatish, shuningdek, mahalliy sharotdan kelib chiqib, maktab muzeyini boyitishga chorlash kabi
targ’ibot ishlari ularni o’z yurti, o’lka tarixiga qiziqishini ortishiga sabab bo’ladi. Bu esa o’quvchilarni
bilimga intilishlariga ham sabab bo’ladi.

Maktablarda tashkil etilgan muzeylar, asosan, o’lkashunoslik xususiyatlarini o’zida aks ettirib, ularda
tarix, geografiya, botanika, til va adabiyot fanlariga oid ma’lumotlar jamlangan. Maktab muzeylarida o’lka
tabiati, tarixi, aholining mashg’ulotlari, madaniyati, etnografik o’ziga xosligi, joy nomlari, ayrim holatlarda
arxeologik ahamiyatga ega bo’lgan eksponatlarni uchratish mumkin[18].

Xulosa qilib aytish mumkinki, maktab o’lkashunoslik muzeyi ta’lim va tarbiya bilan bog’liq qator
jjobiy xususiyatlarga ega bo’lsa-da, Buxoro viloyati maktablarida tashkil etilgan o’lkashunoslik muzeylari
kamchiliklardan ham xoli emas. Avvalo, maktab o’lkashunoslik muzeylarining deyarli barchasida inventar
va kirim kitoblari yaratilmagan, muzeylarni tashkil etish qoidalariga amal gilinmagan, ko’pgina maktablarda
muzey uchun alohida xonalar ajratilmagan, ayrim maktablarda eksponatlar betartib qo’yilgan. Maktab
o’lkashunoslik muzeylarini ta’lim va tarbiyadagi o’rni va rolini ahamiyatini inobatga olib bu masalaga
mas’ullar diqqatini tortish lozim deb hisoblaymiz. Kelajakda bunday muzeylarni ochishda, albatta,
muzeyshunos mutaxassis olimlar jalb gilinsa, ushbu muzeylarning ahamiyati va mavgeyi yanada oshgan
bo’lar edi.

